
Vendim i Këshillit të Mediave të Shkruara të Kosovës ndaj 

ankesës së Alfa.I Sh.P.K. të përfaqësuar nga Pro Juris Law 

Firm kundër Nacionale  

 

 

Këshilli i Mediave të Shkruara të Kosovës në mbledhjen e tij 

të mbajtur më 05 korrik 2022, shqyrtoi ankesën e dërguar nga 

Alfa.I Sh.P.K. të përfaqësuar nga Pro Juris Law Firm kundër 

portalit të lajmeve Nacionale lidhur me publikimin e një seri 

shkrimesh me tituj “AFERA JARANAT E LIBURNIT: Ryshfet 

astronomik në Ministrinë e Liburn Aliut (Ekskluzive/Audio)”, 

“Kush është daja i Vetëvendosjes, pronari i kompanisë që u 

kap duke kërkuar ryshfet?”, “Kush është personi kaq i afërt 

me Albinin dhe me Dajën e Famshëm të tenderëve?”, Iu kapën 

dajtë në përgjimet për ryshfet, Florent Ramqaj e financoi VV-

në në vitin 2021” dhe “PSD pagëzon rrugën e ryshfetit Dollc-

Gjakovë, si rruga e Dajës së Vetëvendosjes”, dhe mori këtë 

- Ankesa miratohet pjesërisht. 

Ankuesi pretendon që media ka publikuar një seri shkrimesh me 

tituj “AFERA JARANAT E LIBURNIT: Ryshfet astronomik në 

Ministrinë e Liburn Aliut (Ekskluzive/Audio)”, “Kush është 

daja i Vetëvendosjes, pronari i kompanisë që u kap duke 

kërkuar ryshfet?”, “Kush është personi kaq i afërt me Albinin 

dhe me Dajën e Famshëm të tenderëve?”, Iu kapën dajtë në 

përgjimet për ryshfet, Florent Ramqaj e financoi VV-në në 

vitin 2021” dhe “PSD pagëzon rrugën e ryshfetit Dollc-

Gjakovë, si rruga e Dajës së Vetëvendosjes”. Ankesa pretendon 

se lajmet e publikuara janë në shkelje të kapitujve II 

(raportimi i së vërtetës), III (nxitja dhe gjuha e urrejtjes) 

dhe IV (e drejta për t’u përgjigjur) të Kodit të Mediave.   

 

Lajmi është shkruar në portal të lajmeve dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar 

pjesërisht. Pra, miratohet pjesërisht.  

 

Ankuesi ankohet që media ka publikuar përmbajtje të pavërtetë 

se nuk ka respektuar as të drejtën për t’u përgjigjur. Sipas 

ankuesit,  me asnjë fakt të vetëm nuk mund të dëshmohet kinse 

marrja e ryshfetit nga ana e pronarit të kompanisë në fjalë. 

Sipas ankuesit, sikur media të kishte kontaktuar me palën 

ankuese, atëherë do të sqaroheshin së paku pretendimet e 

medias, apo do të përfshihej deklarimi i tij në shkrim.  

 

KMShK, pasi që lexoi ankesën, shkrimet dhe shikoi videon gjeti 

se në lidhje me raportimin e të vërtetës media nuk e ka 

shkelur Kodin e Mediave, pasi që para publikut ka ofruar 

faktet që i kanë rënë në dorë dhe nëpërmjet fakteve tjera 

rrethanore i ka lidhur ato, duke ndërtuar raportimin. Andaj 

në lidhje me këtë pikë ankesa është e pabazuar.  

 



Në lidhje me pikën e dytë, apo gjuhën e urrejtjes, KMShK gjen 

se ankesa nuk ka bazë, pasi që asnjë nga pretendimet e 

shkeljes nuk sanksionohet me Kodin e Mediave.  

 

Në lidhje me pikën e tretë, ankuesit i pranohet ankesa, pasi 

që media nuk ka kontaktuar as me të e as me personat e tjerë, 

për të ndërtuar raportimin. Sipas Kodit të Mediave të 

Shkruara, mediat e kanë obligim që në rastet kur ka raste 

kundërthënëse t’i përfshijnë të gjitha palët. Në mungesë së 

deklarimit të palës së përmendur në raportim, KMShK nuk mund 

të konstatojë nëse pretendimet janë tërësisht të vërteta dhe 

nëse e vërteta është e plotë. Kështu media ka shkelur 

Kapitullin IV të Kodit të Mediave – E drejta për t’u 

përgjigjur.   

 

Andaj, KMShK vendos që ankesa të miratohet pjesërisht. 

 

 

 

 

Këshilli i Mediave të Shkruara të Kosovës 


